
borayotgan professor o‘qituvchilar, tadqiqotchilar, talabalar, magistrantlar, 

doktorantlar va yosh olimlarning ilmiy tadqiqot natijalarini keng yoritish maqsadida 

Qo‘qon davlat pedagogika instituti magistratura bo‘limi, Xo‘jand davlat universiteti 

(Tojikiston) va “Interpretation and researches” xalqaro ilmiy jurnali tahririyati 

tomonidan tashkil etiladi.  

Jahonda oliy oʻquv yurtlari talabalarining volontyorlik faoliyatida ularning 

motivatsion jihatlarini rivojlantirish ijtimoiy faolligini takomillashtirish, ularning 

ijtimoiy tashabbusini qoʻllab-quvvatlashning yangi pedagogik vositalarini ishlab 

chiqish, oʻquv faoliyatini samarali tashkil etish koʻnikmalarini shakllantirish boʻyicha 

qator ilmiy izlanishlar olib borilmoqda. Ijtimoiy-iqtisodiy faoliyat. madaniy va 

kommunikativ faoliyat bilan birga talabalarning axloqiy-estetik dunyoqarashi va 

siyosiy-ijtimoiy faollikni rivojlantirishning asosiy omillari sifatida alohida e’tirof 

etilgan. Shuningdek, volontyorlik faoliyatning pedagogik mexanizmlari sifatida 

oʻquvchilarning axloqiy, kasbiy va kommunikativ tayyorgarligini, ma’naviy-madaniy 

asoslarini, taraqqiyot g’oyalariga ongli munosabatini, texnokratik tafakkurini 

rivojlantirish katta ahamiyatga ega. 

Volontyorlik faoliyati toʻg’risidagi Oʻzbekiston Respublikasining qonuni 

Qonunchilik palatasi tomonidan 2019 yil 6 noyabrda qabul qilingan, Senat tomondan 

2019 yil 30 noyabrda ma’qullangan.[1] Ushbu qonunda volontyorlik, volontyorlik 

faoliyati, vontyorlik aktsiyalari, volontyorlik tashkilotlari va volontyorlik maqsad va 

vazifalari belgilab berilgan. Volontyorlik faoliyati jamiyatning rivojlanishida yildan-

yilga katta ahamiyat kasb etmoqda va ilmiy-tadqiqot ishlarining yoʻnalishi sifatida 

qaralmoqda. Ushbu masalaga pedagogik-kontseptual jihatdan yondoshgan holda 

oʻrganish muhim masalalardan biri hisoblanadi. 

Volontyor — (oʻzbekcha — koʻngilli) — oʻz xohishi bilan vaqti va mehnatini 

biror-bir jamoat ishiga, hech qanday manfaatsiz ixtiyoriy taklif etadigan shaxs yoki 

guruh. Bu ish bilan shug’ullanish jarayoni volontyorlik deb yuritiladi. Koʻpgina 

koʻngillilar tibbiyot, taʼlim yoki favqulodda vaziyatlarda qutqaruv kabi sohalarda 

maxsus oʻqitilgan. Boshqalar esa kerak boʻlganda, masalan, tabiiy ofatga javob 

sifatida xizmat qiladi. [2] 

Volontyor - bu boshqalarni oʻylovchi,ularning baxt-saodati, manfaati uchun 

fidokorona xizmat qiluvchi, shu, bilan birgalikda ixtiyoriy, beminnat, beg’araz, 

ijtimoiy ahamiyatga ega faoliyatni amalga oshiruvchi shaxs hisoblanadi. 

volontyor — volontyorlik faoliyatini amalga oshiruvchi jismoniy shaxs; 

volontyorlik — fuqarolar, ularning guruhlari yoki volontyorlik tashkilotlari 

tomonidan jismoniy va (yoki) yuridik shaxslarning manfaatlarini koʻzlab ixtiyoriy 

faoliyatni amalga oshirish; 

volontyorlik faoliyati — jismoniy va (yoki) yuridik shaxslarning manfaatlarini 

koʻzlab bepul asosda amalga oshiriladigan, erkin xohish-irodaga koʻra bajariladigan, 

ijtimoiy jihatdan yoʻnaltirilgan, jamoat uchun foydali boʻlgan ixtiyoriy faoliyat 

hisoblanadi. 

Agar inson ongi va tafakkuri zamon ruhiga mos ravishda oʻzgarsa, mamlakat 

taraqqiyotida tub oʻzgarishlar boʻladi, barqarorlikni ta’minlash choralari koʻriladi, 

oʻzgargan ong egalari oʻzgargan omillarni darhol his etadilarva ijtimoiy barqarorlikka 

salbiy ta’sirini bartaraf etishi mumkin. Respublikamizda ma’naviy-ma’rifiy ishning 

muhim yoʻnalishi sifatida oliy ta’lim va kadrlar tayyorlash jarayonlarini ilg’or xorijiy 

tajriba asosida takomillashtirish, talabalarning ijtimoiy salohiyatini rivojlantirishga 

alohida e’tibor qaratilmoqda. Shu bilan birga, talabalarning kelajakdagi kasbiy 

faoliyatining ijtimoiy ahamiyatini toʻliq anglash, ijtimoiy talab va majburiyatlar 

uchun javobgarligini aniqlash imkonini beruvchi pedagogik mexanizmlarni 

takomillashtirish zarur. 

Oʻzbekiston Respublikasini yanada rivojlantirish boʻyicha “Harakatlar 

strategiyasi”da “Jismonan sog’lom, ruhan va aqlan rivojlangan, mustaqil 

fikrlaydigan, Vatanga sodiq, qat’iy hayotiy nuqtai nazarga ega yoshlarni tarbiyalash, 

demokratik islohotlarni chuqurlashtirish va fuqarolik jamiyatini rivojlantirish 

jarayonida ularning ijtimoiy faolligini oshirish” kabi muhim vazifalar belgilab 

berilgan. Bu esa talabalarning ijtimoiy faolligini rivojlantirishning pedagogik-

psixologik xususiyatlarini aniqlashtirish, ijtimoiy faollik va volontyorlik faoliyatini 

rivojlantirishning pedagogik modeli va motivatsion mashg’ulotlarni tashkil etishning 

interfaol texnologiyalarini takomillashtirishni talab etadi. [3.B.2] 

Bunday vazifalar oʻz-oʻzidan hal etilmaydi, shuning uchun boʻlajak 

oʻqituvchilarning qiziqishlari, ehtiyojlari va imkoniyatlarini oʻrganish, ularning ta’lim 

faoliyatini takomillashtirish va rivojlantirish orqali ularning ijtimoiy faolligini 

shakllantirish va rivojlantirish, shu bilan alohida ahamiyatga ega boʻlgan 

rag’batlantirish yoki rag’batlantirish muhimdir. Shaxsning qobiliyatlari motivatsiya 

mexanizmlari bilan bevosita bog’liq boʻlib, ularning muhitini belgilaydi va dinamik 

ma’naviy ta’sir munosabatlarini aks ettiradi. 

Motiv bilan bog’liqlik faoliyat orqali namoyon boʻladi, bu aqliy faoliyatni 

bevosita amalga oshirishning asosi hisoblanadi. Adabiyotlarda volontyorlik faoliyat 

haqida juda koʻp ma’lumotlar mavjud boʻlib, volontyorlik faoliyatning eng oliy 

shakli sifatida qaraladi. Ijtimoiy faollik ana shunday qobiliyat boʻlib, murakkab, 

yaxlit sifat sifatida mavjud. Bu qandaydir maxsus belgini ifodalaydi, lekin hayotiy 

faoliyatning barcha belgilari toʻplami. Talabalarning ijtimoiy faolligi ular oʻqiyotgan, 

ishlayotgan va hayotiy tajriba orttirgan ta’lim jamoalarining ijtimoiy faolligi bilan 

bog’liq. [4.B.3] 

Ijtimoiy faollik murakkab jarayon boʻlib, insonda birdaniga vujudga kelmaydi. 

Olib borilgan tadqiqotlar talaba shaxsida ijtimoiy faollik shakllanishi uning ushbu 

kasbni tanlagan davriga toʻg’ri kelishini koʻrsatdi. Oʻqituvchi oʻz kasbining 

mas’uliyati va qiyin tomonlarini, ayniqsa, xalq manfaati va Vatan ravnaqi yoʻlidagi 

oʻrnini qanchalik erta anglab etsa, unda ijtimoiy faollik kurtaklari shunchalik tez 

shakllanadi. Bu holatni boshqa kasblar misolida ham aytish mumkin. SHu asosda 

aytish mumkinki, kasbiy faoliyatida intiluvchanlik pozitsiyasida tura oladigan 

talabaga ijtimoiy faol talaba deyiladi. Pozitsiya deganda shaxs (ayni paytda 

mutaxass)ning faol oʻrni, maydoni, muayyan holati va vaziyatiga ega boʻla olishi 

tushuniladi. [5.B.6] 

Motivatsion yondashuv ham nazariy, ham amaliy ahamiyatga ega boʻlib, uning 

nazariy ahamiyati shunda koʻrinadiki, oʻquvchini oʻqishga jalb qilishning, samarali 

ta’lim berishning psixologik mexanizmlarini, oʻziga xosliklarini oʻrganishga 

Talabalarning ijtimoiy faollik koʻnikmalarini shakllantirish jarayonida motivlashtirish 

ularda ijtimoiy faollik tushunchasining mazmun-mohiyati, ahamiyati va zaruriyati, 

insonparvarlik, mehnatsevarlik, fidoyilik, xalqi va millatiga munosib farzand boʻlib 

shakllanishga, sadoqat va e’tiqod, irodaviylik, erkinlik va bag’rikenglik, rostgoʻylik 

kabi qadriyatlarni e’zozlashga oʻrgatish kabi tushunchalarni oʻzlashtirish va ularda 

mazkur tushunchalarni oʻrganish uchun qiziqishlarni vujudga keltiruvchi ijobiy 

motivlarni shakllantirish muhim sanalib, ular oʻquvchilarda ijtimoiy faollikni 

shakllantirishga va rivojlantirishga xizmat qiladi. Shunday ekan, motiv oʻzi nima? 

Motiv - bu inson xatti-harakatlarining ichki psixologik nazorati boʻlib, unga 

yoʻnaltirish, tashkil etish va qoʻllab-quvvatlash kiradi. Motiv tushunchasi adabiyotda 

turlicha izohlanadi. A.Maslou motivni ehtiyoj va manfaat bilan bog’laydi, 

A.N.Leontyev esa motivni ehtiyojni qondirishga xizmat qiluvchi, inson faoliyatini 

yoʻnaltiruvchi va uni rag’batlantiruvchi maqsad deb hisoblaydi. [6.B.2] L. I. 

Boyovich motivni nafaqat tashqi ob’ektiv omillar, balki g’oyalar, his-tuyg’ular, bir 

soʻz bilan aytganda, ichki sub’ektiv omillarning koʻrinishi deb belgilaydi. 

Shuningdek, bir guruh olimlar D.Gilford, B.R.Xilgard, K.Obuxovskiy, A.Levitskiy, 

P.I.Ivanov motivni faoliyatni boshlab beruvchi va uni qoʻllab-quvvatlovchi, shaxsni 

muayyan xatti-harakatga undaydigan, zarurat tuyg’usi, ichidagi maqsad deb atagan. 

Motiv haqidagi yuqoridagi olimlarning fikr va mulohazalariga toʻxtaladigan boʻlsak, 

mana shu motiv insonni harakatga undaydi, rag’bat boʻlib xizmat qiladi, ularning 

maqsadi, qiziqishi, xohishi, niyati, xohishi, qiziqishi, ehtiyoji va e’tiqodida koʻrinadi. 

Ba’zi olimlar motivatsiyani jarayon sifatida koʻrib, odamlarni harakatga undaydigan, 

ya’ni ularga ta’sir etuvchi omil deb hisoblashadi. [7.B.5] 

Demak, psixologik adabiyotlarda motiv insonni muayyan harakatlarni bajarishga 

undaydigan yoʻnaltirilgan harakat yoki kuch sifatida ta’riflanadi. [8] 

Talabalarda ijtimoiy faollikni shakllantirishga tayyorlashda motivlar oʻziga xos 

ahamiyat kasb etadi. Ularda ijtimoiy faollikning shakllanishi va rivojlanishi ta’lim-

tarbiya jarayoni samaradorligiga bog’liq boʻlib, mazkur jarayonlarning muvaffaqiyati 

oʻquv faoliyatining natijaviyligini ifodalaydi. Talabalarda ijtimoiy faollikni 

shakllantirishga tayyorlashga ta’sir koʻrsatuvchi motivlarni oʻrganish oʻziga xos 

ahamiyatga ega boʻlib, bunday motivlarni oʻquv motivlari deb ham aytish oʻrinlidir. 

Oʻquv faoliyatlari har xil boʻlishi mumkin, ammo asosiy motiv boʻlib (maxsus) 

oʻrganishga qiziqishi hisoblanadi. Oʻquv faoliyatining asosiy vazifasi oʻquvchining 

ilmiy nazariyalari asosida mustaqil fikr yuritilgan oʻrgatish hisoblanadi. 

 A.Fayzullayev motivlashtirish jarayonini besh bosqichga boʻlib oʻrganadi. 

Birinchi bosqich – xatti-harakatlarning vujudga kelishi va anglanishi. Xatti-

harakatlarning toʻliq anglanishi harakat qanday vosita ta’sirida amalga oshganligini 

anglash hamda mazkur harakatni amalga oshirishning usullari va natijalarini oldindan 

aniqlash orqali belgilanadi. Ikkinchi bosqich – motivlarning qabul qilinishi boʻlib, bu 

xatti-harakatlarni ichki motivlar asosida amalga oshirishni ifodalaydi. Bu bosqichda 

inson oʻzining axloqiy prinsiplari va qadriyatlarini tahlil qilib, vujudga kelgan 

ehtiyoj, mayl va uning uchun qanchalar muhimligi va ularni qondirish zaruriyati 

toʻg’risida qaror qabul qiladi. Uchinchi bosqich – bu motivning amalga oshirilish 

bosqichi boʻlib, mazkur jarayonda vaziyatlarga koʻra motivlarning mazmuni 

oʻzgarishi mumkin. Toʻrtinchi bosqich – motivning mustahkamlanish bosqichi boʻlib, 

bu bosqich natijasida motiv xarakter belgisiga aylanadi. Beshinchi bosqich – xatti-

harakatlarning faollashuv jarayoni boʻlib, mazkur jarayonda mustahkamlangan 

motiv(xarakter)ning ma’lum bir xususiyati anglangan yoki anglanmagan holda 

maydonga chiqadi. 

Xulosa qilib aytganda, oʻsib kelayotgan yosh avlodni ijtimoiy faollik ruhida 

tarbiyalash bugungi kundagi dolzarb vazifalardan hisoblanadi. Demak, talabalarning 

volontyorlik borasidagi motivatsion sohasini rivojlantirish motivlashtirish ma’lum bir 

ehtiyojlardan kelib chiqib, talabalar faoliyatini psixologik ta’sir etish yoʻllari bilan 

yoʻnaltirish maqsadga muvofiq. Tadqiqotlar jarayonida talabalarda ijtimoiy faollik 

koʻnikmalarini shakllantirishda motivatsiya va motivlashtirishning oʻrni, ahamiyati 

hamda uning oʻziga xos xususiyatlaridan keng foydalaniladi. Olingan natijalar shuni 

koʻrsatdiki, haqiqatdan ham shaxsni qaysi bir faoliyat turiga yoʻnaltirmang bunda 

motivatsiya, motivlashtirish muhim omil boʻlib xizmat qilishi va shaxsni turli 

sohalarga yoʻnaltiruvchi faoliyat jarayonini samarali tashkil etishda esa motivatsiya 

va motivlar muhim ahamiyat kasb etishi aniqlangan. [9.B.4] Masalan, talabalarda 

ijtimoiy faollik koʻnikmalarini shakllantirishda motivatsiyaning oʻrnini qanday 

tushinasiz? degan savolga 100 nafar respondentlardan 72 nafaridan ortig’i ijobiy 

javob bergan. Ayniqsa, ular motivatsiya insonni muayyan ehtiyojlardan kelib chiqib 

har qanday faoliyatga undovchi, yoʻnaltiruvchi, qiziqtiruvchi, kerak boʻlsa shaxsni 

qoʻzg’atuvchi alohida takidlab oʻtishdi. Shuni alohida aytish kerakki, motivlashtirish 

jarayonida talaba ehtiyojlari yoki ularning umumiy manfaatlarini ifodalovchi 

ehtiyojlarni inobatga olish zarur, chunki motivlashtirish ehtiyojlarning qondirilishi 

asosida amalga oshiriladi. 

Eslatma! “Ilm-fan muammolari tadqiqotchilar talqinida” mavzusidagi 

xalqaro ilmiy konferensiyasi to‘plamiga kiritilgan maqolalardagi raqamlar, 

ma’lumotlar haqqoniyligiga va keltirilgan iqtiboslar to‘g‘riligiga mualliflar 

shaxsan javobgardirlar. 

